Геаграфія 8.      Тэма. Паўночная і Цэнтральная Амерыка. 

                                     Палітычная карта. Насельніцтва

        Мэты:

- сфарміраваць уяўленне вучняў аб скдадзе рэгіёна, асаблівасцях палітычнай карты  і дэмаграфічных працэсаў Паўночнай і Цэнтральнай Амерыкі;
- спрыяць развіццю камунікатыўных і інтэлектуальных  здольнасцяў вучняў, ўменні аналізаваць вучэбны матэрыял, выдзяляць галоўнае, працаваць з схемамі і картаграфічнымі крыніцамі інфармацыі;

- садзейнічаць фарміраванню светапогляду асобы, культуры працы, разумення неабходнасці паважлівых адносін  да іншых народаў.
            Абсталяванне: вучэбныя дапаможнікі, атласы, палітычная карта свету,  прэзентацыйны матэрыял, дыдактычны матэрыял
           Тып урока:  урок набыцця новых ведаў
Ход урока

I.Арганізацыйны момант
 Прывітанне, прыемна пазнаёміцца сёння з вамі, жадаю вам актыўнай працы на ўроку, праверка падрыхтоўкі да ўрока.
IІ. Матывацыйны этап. 
Мы працягваем з вамі вывучэнне краін і народаў свету. І сёння мы пачынаем знаёмства яшчэ з адной цікавай часткай свету, фотаздымкі якога вы бачыце на слайдзе 1.   Назавіце аб’екты на фотаздымках. Да якой часткі свету яны адносяцца?  (Амерыка).
III. Актуалізацыя ведаў вучняў
С – 2. Рубрыка “Успамінаем”: рэспубліка, манархія, унітарная дзяржава, фэдэрацыя, залежныя тэрыторыі, урбанізацыя, агламерацыя, мегалаполіс (адказы вучняў).
         IV. Вывучэнне новай тэмы

1. Сацыяльна – эканамічныя рэгіёны Амерыкі 
Паведамленне настаўніка:
С – 3-6. Па  класіфікацыі  ААН  у Амерыцы вылучаюцца чатыры рэгіёны: Паўночная Амерыка, Цэнтральная Амерыка,  Карыбскі  басейн  і  Паўднёвая  Амерыка), 
- праца з палітычнай картай. Знайдзіце і пакажыце названыя рэгіёны Амерыкі на палітычнай карце.

С – 7. -аналіз табліцы на слайдзе. Відавочна, што большая частка тэрыторыі і насельніцтва ў Пн. Ам. І Пд.Ам,, а шчыльнасць насельніцтва – у краінах Кар. б-на.
· С-8.  - Лацінская Амерыка, прычыны яе выдзялення (краіны Цэнтральнай Амерыкі, Карыбскага басейна і Паўднёвай Амерыкі прынята аб’ядноўваць у агульны рэгіён Лацінская Амерыка. Такая назва звязана з тым, што абсалютная большасць гэтых краін была раней калоніямі Іспаніі і Партугаліі. Таму тут афіцыйна выкарыстоўваюцца іспанская і партугальская мовы, якія адносяцца да раманскай моўнай групы (якія паходзяць ад латыні).

С – 9. Фармуліроўка тэмы ўрока Запіс тэмы ў сшытак “Паўночная і Цэнтральная Амерыка, Карыбскі басейн” і пастаноўка праблемных пытанняў разам з вучнямі. Як вы думаеце, аб чым даведаемся сёння на ўроку?
2. Палітычная карта Паўночнай і Цэнтральнай Амерыкі, Карыбскага

басейна.
- уступная гутарка настаўніка: 
На палітычнай  карце  рэгіёнаў  налічваецца 23 дзяржавы, большасць з якіх па форме палітыка-тэрытарыяльнага ўладкавання з’яўляюцца ўнітарнымі, іншыя маюць федэратыўную форму ўладкавання. У рэгіёне знаходзяцца як  буйныя па плошчы, так і па колькасці насельніцтва краіны.  Для большасці дзяржаў рэгіёнаў характэрная рэспубліканская форма праўлення, якую яны выбралі пасля атрымання незалежнасці. Некаторыя дзяржы  з’яўляюцца  каралеўствамі  ў  складзе Садружнасці. У  Карыбскім  басейне  захавалася  вялікая  колькасць  залежных  тэрыторый.  
Па  асаблівасцях  эканамічнага  развіцця  краіны  рэгіёнаў  дзеляцца  на дзве групы. Першую складаюць найбольш развітыя ў эканамічных адносінах краіны  з постіндустрыяльным тыпам эканомікі, дзе  вядучую  ролю  адыгрывае  сфера  паслуг.  Шматгаліновая  прамысловасць  і  сельская  гаспадарка  гэтых  краін  накіраваны  на  выраб  разнастайнай  прадукцыі,  якая ў  вялікіх  аб’ёмах  паступае  на  экспарт.  Другая група  —  краіны,  што  развіваюцца,  яна  вельмі неаднастайная.  Невялікія  краіны  спецыялізуюцца на асобных галінах прамысловасці, напрыклад -  здабыча і перапрацоўка карысных  выкапняў,  лесанарыхтоўкі,  вытворчасць  кавы,  бананаў, або сферы паслуг - турызм, транспартныя паслугі.  
А зараз і вызначым да якіх краін адносяцца названыя вышэй асаблівасці. Працуем у групах і дапаўняем прапанаваныя схемы, выкарыстоўваючы матэрыялы вучэбнага дапаможніка і карт атласа (в/д с. – 199 -200, карты атласа с. – 11, 84)
1 група – Прывесці прыклады незалежных дзяржаў і залежных тэрыторый
2 група – Дапоўніць схему прыкладамі дзяржаў па формах кіравання і палітыка-адміністрацыйнага ўладкавання
3 група – Дапоўніць схему прыкладамі найбольш развітых у эканамічных адносінах краін рэгіёна і прыкладамі краін, якія развіваюцца.
     - Фізхвілінка “Гарады Гродзеншчыны” (мячык), контуры мацерыкоў
- Аналіз выкананых заданняў. Выступае адзін прадстаўнік групы і паказвае названыя краіны на карце. 

- Падвядзенне вынікаў аб асаблівасцях палітычнай карты рэгіёна.
- С – 10. Цікавыя факты (дапаўненне настаўніка)
3. Насельніцтва. 

Агульная колькасць насельніцтва ў рэгіёнах перавышае 590 млн чалавек. 
С – 11. Асноўную частку яго складаюць жыхары ЗША, Мексікі  і  Канады.  Да  адкрыцця  еўрапейцамі  мацярык  быў  заселены  мноствам індзейскіх плямён. Адны з іх (хайда, нутка) займаліся паляваннем і збіральніцтвам дзікіх пладоў, іншыя (атапаскі, алганкіны) — паляваннем і рыбалоўствам. Асноўным заняткам эскімосаў і алеутаў быў зверабойны промысел. З канца XV ст. пачынаецца фарміраванне сучаснага еўрапіойднага насельніцтва Паўночнай Амерыкі, а з XVII ст. на мацерыку з’яўляюцца прадстаўнікі экватарыяльнай расы. Большая  частка  сучаснага  насельніцтва  Паўночнай  Амерыкі  (ЗША, Канада) з’яўляецца  нашчадкамі  перасяленцаў  з  Вялікабрытаніі, размаўляе  на  англійскай  мове  і  ў  рэлігійным  плане  адносіцца  да  пратэстантаў. У Цэнтральнай Амерыцы і краінах Карыбскага басейна пераважае іспанамоўнае  насельніцтва,  якое  прытрымліваецца  каталіцкага  веравызнання. У Канадзе, пераважна ў правінцыі Квебек, нашчадкі перасяленцаў з Францыі размаўляюць на французскай мове.

С – 12. Штогод  у  ЗША  і  Канаду  прыбываюць  сотні  тысяч  імігрантаў  з  усяго свету. Значная іх частка ў той ці іншай ступені захоўвае родную мову і культуру. Унутраныя міграцыі звязаны са зменай працы і месца жыхарства.
У  сувязі  са  значнымі  адрозненнямі  краін  рэгіёнаў  па ўзроўні  сацыяльна-эканамічнага  развіцця  дэмаграфічныя  працэсы  ў  іх  таксама розныя. 

- Праца з табліцай. Вызначыць асноўныя адрозненні дэмаграфічных працэсаў у краінах Паўночнай Амерыкі, Цэнтральнай Амерыкі і Карыбскага басейна, выкарыстаць матэрыял вуч. дап. с – 200 - 202, карты атласа с – 16 – 19, 85),
- самастойная работа вучняў з табліцай,
- аналіз выкананых работ (адказы вучняў), С – 13 – 15.
С – 16. - цікавыя факты (паведамленне настаўніка),
- Вынік 
IV. Замацаванне вывучанага матэрыяла
Франтальная гутарка

1. Якія сацыяльна-эканамічныя рэгіёны вылучаюцца ў Амерыцы? 

2. Краіны  якіх  рэгіёнаў  і  чаму  аб’ядноўваюць  у рэгіён Лацінская Амерыка?

3. Растлумачце  прычыны  нераўнамернага  размяшчэння  насельніцтва  ў  Паўночнай Амерыцы.
С – 17. Тэст

1. Па класіфікацыі ААН у Амерыцы вылучаюць 3 рэгіёны

А) правільнае сцвярджэнне

Б) няправільнае сцвярджэнне +

2. Мова, якая найбольш распаўсюджана ў Цэнтральнай Амерыцы і Карыбскім басейне

А) англійская    Б) французкая     В) іспанская +

3. У якім рэгіёне Амерыкі захавалася найбольшая колькасць залежных тэрыторый

А) Цэнтральная Амерыка

Б) Карыбскі басейн +

В) Паўночная Амерыка 

4. Форма кіравання, якая пераважае на тэрыторыі Амерыкі

А) абсалютная манархія        Б) рэспубліка +
5. Як называецца форма рассялення, якая ўтвараецца пры аб’яднанні гарадскіх агламерацый

А) сталіца
Б) мегалаполіс +

В) навуковы цэнтр
VІ.
Падвядзенне вынікаў урока. 

· выстаўленне адзнак (каментарый)
VII.
Дамашняе заданне. П.46, пыт.1-5, дад. зад. па жад. –  падрыхтаваць паведамленні “Цікавае аб ЗША”
VIII. Рэфлексія.  Прыём “Да і пасля”. Вучням прапануецца па чарзе назваць па аднаму факту, які яны не ведалі на пачатку ўроку, але ведаюць зараз.
1 група. Палітычная карта

Паўночнай і Цэнтральнай Амерыкі, Карыбскага басейна

     Незалежныя дзяржавы                               Залежныя тэрыторыі

_________________________                       _________________________                     _сталіца__________________                       _________________________
_________________________                       _________________________

_сталіца__________________                       _________________________

_________________________
_сталіца__________________

_________________________

_сталіца__________________

_________________________

_сталіца__________________                 

__________________________________________________________

2 група. Дзяржавы 

Паўночна і Цэнтральнай Амерыкі, Карыбскага басейна

па формах кіравання і палітыка – адміністрацыйным уладкаванні.

	Форма кіравання
	Палітыка – адміністрацыйнае ўладкаванне

	рэспубліка
	манархія
	Унітарная дзяржава
	Федэрацыя

	
	
	
	


_____________________________________________________________
3 група. Дзяржавы 
Паўночна і Цэнтральнай Амерыкі, Карыбскага басейна 

па ўзроўню сацыяльна – эканамічнага развіцця

           Найбольш развітыя                                               Краіны, 

ў эканамічных адносінах краіны                          якія развіваюцца

___________________________                 _________________________
__________________________                   _________________________
___________________________                   _________________________
Асаблівасці развіцця_________                 Асаблівасці развіцця________
___________________________                 __________________________

___________________________                ___________________________

___________________________                ___________________________

Табліца. Дэмаграфічныя працэсы

краін Паўночнай і Цэнтральнай Амерыкі, Карыбскага басейна

	Дэмаграфічны паказчык
	Найбольш развітыя  

ў эканамічных адносінах краіны
	Краіны, якія развіваюцца

	Натуральны прырост
	Нізкі (……%)
	Высокая нараджальнасць - 20%, 
нізкая смяротнасць - 5%, натуральны прырост - …….%

	Этнічны склад
	Карэннае насельніцтва: …………………………….....
Перасяленцы: еўрапейцы з Велікабрытаніі і ……………
Прастаўнікі экватарыяльнай расы
	Карэннае насельніцтва: 
……………………………………
Перасяленцы: еўрапейцы з ……………….. і Партугаліі

Прастаўнікі экватарыяльнай расы

	Рэлігійны склад
	………………. (пратэстанты)
	…………………….(католікі)

	Размяшчэнне насельніцтва
	Шчыльнасць насельніцтва ніжэй, чым у Цэнтральнай Амерыцы, па прычыне……...

………………………………..,

………………………………..
	Высокая шчыльнасць насель-ніцтва (> за …… чал/км.кв.)

	Урбанізацыя
	80% насельніцтва пражывае ў гарадах
	Не больш 70% насельніцтва пражывае ў гарадах, 

узровень урбанізацыі неад-нолькавы па краінах:

Багамскія астравы - ….%, 
Гватэмала, Гандурас - …..%

	Буйнейшыя гарады 
	Агламерацыі:

Нью – Ёрк, Лос – Анджэліс, 
Мегалаполісы: ……………., Прыазёрны, Каліфарнійскі
	Агламерацыя: …………………..


